
					Prawfddarllenwyd y dudalen hon

Dyn yw hwn â dawn hynod—olwynawg

I lenwi pob cyfnod;

Heb Delta ni bydda'n bod

Gwir elw mewn dim Grealod.



Yn hyawdl mewn hen a newydd—selog

Fisolion ein broydd,

Rhyw ddarlith ddi rith a rydd,

Goeth, rinawl, gu athronydd.



Mor eon a'i amrywiaeth—awdurol

Y dyry ddysgeidiaeth;

A gwên lon dirion y daeth—hyd Gymru,

I dda weinyddu ei dduwinyddiaeth.



Mae'n dreiddiawl mewn daearyddiaeth—cadarn

Y cwyd at seryddiaeth;

Ac athraw, gall ffrostiaw'n ffraeth

Rhyfeddol mewn rhifyddiaeth.



Baedda'r hen Fam babyddawl—ag aethus

Fygythion arswydawl;

Ond i'r FERCH y dyry fawl

Trwy ryw fodd tra rhyfeddawl.



Unwaith â'i araith eirian—cyffyrddodd

A ffordd i gael allan

Gu iesin glir gosyn glân,

Tewflith, o gawsellt aflan.



Gorwych am phisygwriaeth—ei cafwyd,

Cofir ei wasanaeth;

Adfer drwy rin ei driniaeth

Yn ddigon iach ddegau wnaeth.

	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

